
Pwonye me 2: In Itye Latuc Jiri!

Pwonye me 2: Nyutu Kit Me Tuku

Yub Gin 2 —Miibot jo magudyere adek

(Dano 2 ma komgi lit ma gitye ka lok)
Latwoo me 1 — (Tye kipa madwong dok nen kome lit adada) ayi, koma lit matek. Apeke ki
gubu konyoni.

Latwoo me 2 — (Tyee kipaa, nen kome lit) adaa, an bene! Anongo koma lit cawa weng, kono
atwero nongo yat me cango na wek abed ma tek dok ma koma yot!

Latwoo me 1 — An bene. Ento apeke ki cawa dong. Omyero adoko idok tic ka atwero.
(Latwo me 1 cito woko /ngat ma kome yot tye ka time calo kome tek, yot matye ki gubu kun
donyo ki gin amata | cinge)

Latwoo me 2 — (ka oneno ngat ma kome lit ci ommote) apwoyo, an anyang ni in yang
onongo komi lit, ento man komi dong yot dok inen matek adada.

Dano ma kome yot — kumeno! Anongo lagam me cango, tye igin amatana ma mwonya ni, ka
imato , cii ibicang dok ibedo ma komi tek. In bene imito?

Latwoo me 2 — Adaa, kakare, amito!
(Latwoo me 2 mato gin amato ci nogo cango, pwoyo ngat makome yoti ci dano ma kome
yoti aa ki idyebaa.Latwoo me 1, dwogo bot latwoo me 2, dong ocang ma kome yot dok tek)

Latwoo me 1 — Aag, ilokeo doo, inen ma komi yot dok ma tek cut!

Latwoo me 2 — (Omako gin amata) adaa , acango. Bee madaa me bedo ma komi yot dok ma
tek.

Latwoo me 1 - Ageno ni an bene abibedo ma koma yot dok tek inino moo.

Latwoo me 2 —Abilego ni in bene icang dok ibed ma komi yot oyoto. Ayaa, myero aceti. Kit
macalo dong atye ki gubu, myero aceti ayub potona. Dong maber! (Latwoo me 2 aoo, kun
woto ki mato gin amata ne ki gubu madwong. Latwoo me 1 oa ma tye kipaa mapol,pien
kome pud lit.)




Pwony me 3: Jiri ma Opong

Pwonye me 3: Tuku — Latuc Jiri

Latuc Jiri Yakobo: Amoti, nyinga Latuc jiri Yakobo [Onyo nying ngat ma tye katukuni] Aa ki
ikanica ma kilwongoni Cet ici Waci. Amaro tic pi Lubanga, ki tito bot jo mukene pi Yecu Kricito.
An atye latuc jiri mucwiny ki ikanica wa ki atye ki labol mapol ma atwero nywakone kwedi!

Ingeyo, cabit mukato angec, abedo ki kare me wot | JIRI, jirani na ma nyinge Mikele nongo tye
kakato ci owinyo ka atuco lok pa Lubanga [jiri] nen kit ma mwonya kwede, iye obedo yom
mada, en obino anyim cut ka jolo Yecu macalo Rwote . Orwone en obino | kanica ci owaca ni
en pe ebedo kanino idye woo pien onongo ipong ki yom cwiny madwong. Ada nen en tye
kabino [Mikele a malo cung ci donyo)

Amoti Mikele, iya yom ni in idoko layeyo. Abedo ka paro ka in itwero wot kweda | kanica iceng
cabit?

Jirani Mikele: A moti Yakobo, apwoyo me neni, pe angeyo ka atwero bino | kanica wu.
Yakobo: Pe ibino pingo?

Mikele: Ber, ikare ma lopacona gunyiang ni amito bedo layeyo, gin pe gubedo kiyom cwiny,
gudoko ger, tutwale mamana. Wiye onywene tutwal! En owaco ni kape abedo mot idini me
pacowa ki tekwarowa, ci abikelo gum marac bot dano weng ci dano weng deno can. Jiraniwa
bene obineno kit ma an pe aworo ki dok lonywala, ci balo nying dok kelo lewic ipacowa. Pe ipaa
Yakobo ento lopacona oloko kakare, pe atwero kelo lewic ikom lopocona ki kelo peko man
ikomgi. Myero acet to...[ Mikele owoto]

Latic jiri Yakobo: Pe atwero yee!! lye nongo yom tutwal, inge nino manok en onongo dong
oloko tame . Tuma dok lamara Maria, ma onogo oloke pi dwe mogo mukato angec,onongo
batija dok bene pud tye Lakricitayo. Ento kom bedi madong atamo pire ni, pud dong pe anene
ikanica cok coki. Ca gwoki kong doki acinen ka gin mo tye marac. (En owoto oceto itwok ot
mukene kamoto Maria).

Amoti, Maria! Atye kaneno ni in pe itye kabino | kanica ikom kareni. Gin mo tye marac?

Lamara Maria: Apwoyi, Yakobo. Kwo odoko tek dok tic tye mapol kom kare ni—in ingeyo kit
ma jamine romo bedo kwede kare mukene. Woda kome obedo lit ki dong onongo mito yat dok
bene cwara onongo pudi owilo lela manyen awila, oweko onongo wamito cente madwong me
culu banya. Watamo ni ka ayabo ot cat iceng cabit, ci waromo bedo ki gum me nongo cente
mapol, ma bene watimo ni!! Man doki watye ki tam me medo duka cat mukene wek watii
cente mapol! Eno pe tye me yom cwiny?! Cwinya dong tye mayom pi wel lim madwong
madong wabitiyo— kong itam kit gin ango ma wabibedo ka wilone! Nen calo wa bibedo ki kero
me wilo piki piki ki gedo ot madwong ki dong wabedo ki jami madwong mapol ata. | ada, iya
yom ni iwaco lok kom kanica! Ka onongo itwero Waco ki dano i kanica ni wan dong wacato
tong gweno mapud obolo abola iceng cabit, meno nongo dong iyweko pi biacara wa maber!
Gin dong romo bino kawilone ki idukawa inge lega iceng cabit! Bene watwero keto gin cat mo
matidi | dog cel me kanica!

Latuc jiri Yakobo: Cwinya yom me winyo ne ni wunongo yoo mukene makelo lim icingwu,
Maria! Kipak Lubanga! Ento, ka cawa weng itye katic pi nongo lim, ci itamo ni iromo ribe
kwedwa doki ka woro ki nywako lok pa Lubanga?

Maria: Ber,ki tam ma watye kwede pi dongo biacarani, angeyo ni abibedo ki longe mapol pi
kare mo manok. Ceto | kanica onongo twero bedo gin maber, ento kom bedi aneno ni cente




Pwony me 3: Jiri ma Opong

aye gin ma dong pud twero kela yom cwiny. Pi meno, omyero adoko | dukan! Cwal mota bot
min oti! Kong kumeno. (En orune odoko cen...)

Latuc jiri Yakobo: Wulu!! Twon lewic man. En obedo lagen kong | acaki, bino ilega weng; bene
otyeko pwonye me kwano nyige pi nongo batija ma bene ki batija en. Kombedi nen calo en
peke ki cawa me tamo pi Lubanga dong tamo pi cente keken!

Nino nane tin rac ba. Nen calo pe atye latuc jiri maber kit ma onongo atamo ni! Atamo ni tin pe
romo bedo nino maber me temo ceto kalok ki mara wek ojol Rwot ikwone...

Maro: (Ki igne ot onyo ki iwang ot mawoko ki dwon malongo) Awinyo lokki , Yakobo!! Meno
dok pud itye ka lok ikoma wee? Ngo ma weko itamo ni iromo loko an me doko lakricitayo? Ma
bene nen calo pe iromo wa gwoko jo muloke boti!! (En onyero)

Latuc jiri Yakobo: (ogamo yweyo) Oo , itye kany, Mara. Ada, tucu jiri nen calo pe obedo gin
mayot kit ma an atamo ni ba...

Maro: kit ma awaci kwede ni, Yakobo aye ki nyara me nyome kwedi wa bene me doko
lakricitayo, ento pe item atema me bita! Ka wun aryoni omito bedo lokricitayo, berni wu.
Ingeyo ni an aye ni dini WENG rom dok pwonyo dano me timo gin maber. Pi meno, wek balo
cawani me teme ka bita. In myero onongo ibed lapur kit ma onongo awaci ni. Kono onongo itye
ki gum madwong (en oceto ma yengo wiye kun Waco ni.... “En myero onongo obed lapur...”)

Latuc Yakobo: (obedo piny ma iye pe yom) Nen calo loke ni ada. An pe atwero tiyo ticci
maber, en gin mumiyo pe atye ka nongo adwogi maber. (kun neon malo) Rwot, ingeyo ni amito
ni dano gulare dok gumii kwogi boti. Konya inyuta ngo ma omyero atim wek adwogi me yelena
onyak nyige!

Lapur Petero: (ma tye kakato,oneno Yakobo) Apwoyo, Yakobo! Ngo matye ka yelo wiyi?

Latuc jiri Yakobo: Oo, Petero, larema me amara! Atye ka nyiang ni an pe atye latuc jiri maber.
Jiranina omoko tame pe me bedo lakricitayo pi dic me paco ne. Lamara bene dong opong ki
miti me tiyo lim keken ma dong pe mito bino | kanica, wa mara bene ngala ka aloko bote pi
Yecu kun Waca ni twara onongo abed lapur. Nen calo loke ni tye ada—an pe atye latuc jiri
maber wa acel.

Lapur Petero: Meno pe lok ada, Yakobo. Wii opoo ni ma pud peya idoko latuc jiri, ikonya me
doko lakricitayo? Aromo waco ni meno adwogi maber!

Yakobo: Pe kumeno, wiya pe ka poo tutwal. Obedo kare malac mukato. Poo wiya ikom gin ma
otime.

Petero: Ber,| ada ocake ki omero. En obedo me acel me doko lakricitayo,ma aloka loka ma
onen ikome onyutu kit macalo ber kwede me lubo koo Yecu. En owaci pi Yecu, ma oweko
idoko lakricitayo cut cut . An onongo awaci ni pe abidoko lakricitayo matwal, (kun nyero) ento
onongo atye kaneni ci aneno kit ma kwoni oloke kwede. Icako bene konya ipoto na. Wiyi poo
imwaka ne? onongo wabedo ki doo ki otwongo maracu! Ibedo kabino nino ducu ka putu doo
kweda. Ma onongo watye ka kwanyo anyaii ki iwino anywagi, inywaka kit ma Yecu oloko kede
cwinyi.

Dok ikare ma kom min ota obedo lit imwaka ma lubu, min oti okonyo me ceto kede | ot yat. Wa
lurem me kanica wu bene gutedo dek botwa! Pe tye ngat mo ki ipacowa ma obedo ki cwiny me
kica onyo paro piwa calo in kacel ki jo kanicawu! Waneno kit ma Yecu oloko kede kwoni con
onongo wagomo me bedo ki gin enoni. lkare ma dakona ocang, ilwongo wan me bedo ipaconi
ka camo kwon ci itito bot wa gin ma lok pa Lubanga tito ikom Yeco, ki kit ma watwero lare




Pwony me 3: Jiri ma Opong

kwede ki ikom balwa. Ci wanyiang ni Yecu mitoni wamar lowotwa. En gin ma omiyo in inyutu
botwa kica madwong!

Wangeyo ni enoni aye gin ma wamito, wamoko tamwa me doko Lokricitayo! Wamito onongo
Yecu me bedo Rwotwa ki Lalarwa bene. Cut cut, iolo wan me bedo lotino kwan mamegi
ipwonye me nywako lok pa Lubanga kama wapwonyo jami mapol ki wanongo maa madit bene.
Pien inywako kwoni kweda, ka ijolo wan me pwonye madwong, man dong pe atye ki kec,
aloka loka bene dong tye inyoma, dakona bene dong peke ki lworo ni twone ma okatotni oa ki
bot jogi, maberne makato weng , abedo ki kare me tito bot lopacona pi Yecu. Wan WENG dong
kombedi watye lokricitayo! Kong itam ka onongo pe iwaca pi Yecu!

Yakobo: (obwonyo) in aye ibedo dano mukwongo ma atito bote pi Yecu! Abyekoni enoni aye
kare ma dong adoko latuc jiri! Meno obedo kare maberne! Ento kombedi, nen calo tute na pe
tye ka nyako nyige. Nen calo atye ka timo gin mo marac... ento ngoni?

Petero: (Kun nyero) Ber, nen calo kom bedi oo kare na me pwonyi! Angeyoni Maro peke ki miti
me doko lakricitayo, ento lokke ACEL tye kakare: myero itam pi pur!

Yakobo: Adace, itamo ni omyero bene adok lapur?

Petero: (Kun nyero) Pe kumeno. Atye ka waconi, lok pa Lubanga waconi tic me tucu jiri rom
aroma ki pur. Ce gwoki peko ma tye ayeni poti ni pe ki yubu maber... (Petero gin ki Yakobo
guwoto kacel...)




Pwony me 4: Tic Me Tucu Jiri

Pwonye me 4: Tuku - Jami Me Tucu Jiri

Dul me 1:

Latuc jiri Yakobo: Anyiang ni kit lurema weng aye kit kwayi ngom mapat pat, ento ngo ma
atwero timo me konyo gin?

Lapur Petero: Ber, yoo maber ma myero icak kwede en aye me coko jami tic weng ma imito
me tic kwede ipoto ni. Jami tic mukene tye me yabo poto, mukene me pito kodi, ki mukene
me doo. Jami tic konyo in me pur maber ki me cobo peki mogo ma inongo ikare me pur wek
cam ocek maber.

Yakobo: Dong, in itamo ni jami tic me Jiri konya nining itic me tucu Jiri? Gin tic me yabo poto
ongongo pe konyo me loko tam pa Maro!

Petero: (“Woto ki nyero) Pe kumeno, jami me tic mukene twero konyo ne....

Dul me 2:

Latuc jiri Yakbo: An anyiang kit macalo “jami me tic” me jiri ki tiyo kede me nywako lok me
kwena maber ikom Yecu, bene ber me ngey ni con onongo kong atiyo ki jami tic magi me
tucu Jiri. Atye ka neno ni tye jami mogo ma omyero amede ki tiyo ne wek abed latuc jiri ma
ocwiny.

Lapur Petero: Kakare! ki lok maber en aye—calo tic me pur—kit ma in itiyo kede ki jami tic
ma megi, en aye kit ma ingiyo kede me tic kwedgi! An abedo lapur pi mwaki ma lac, ki kit
macal apuru kede pi mwaki mapol en aye kit ma adwogo kwede lapur ma tye ki ngec
muromo | puru kodi eno ni! Atamo ni man bene bibedo rom aroma bot in. | tic me pur, atye
ka pwonyo jami manyen kare ducu.Imwaki mukene nongo pe atiyo ki jami pur mabeco nyo
yoo maber, ki enoni omiyo pe anongo kac ma bup. Ento pol pa kare atye ka pwnyo yo
manyen me bedo lapur maber. Be igiko ki koo yoo, in bene itye ka pwonye, dong | kat woko
| poto! Eno ni icako ma ber!

Yakobo: Apwoyo, Petero. Anonong cwinya tek. Ci dong ngo mukene ma mite? lwaco | acaki
ni poto na petye atera. Onongo itye ka Waco gin ango?

Petero: Poti ni en aye joo ma in itye ka nywako lok pa Lubanga kwedgi ni! Gin mukene en
aye me yubo poto, maber...




Pwonye me 5: Kit Ma Jiri Yubo kede ki Ngom

Pwonye me 5: Tuku - Yubu Ngom

Latuc jiri Yakobo: In iwaco ni tic me pur mukene aye yubo poto, kakare? | tye kawaco ni
myero akwiny bur me pito kodi?

Lapur Petero: (Kun nyero). Pe oyot oyot! Lapur ma ber kwanyo karene me yubo poto
maber! En yabo poto, puru ka gwoko ngom enoni maber! Lapur tongo onyo kwanyo gin ma
balo dongo pa kodi calo gweng, doo, nyo gin mo marac ma tye kenyo. En yabo poto niwok ki
puru ne ci dong gwoko maber ki moc cam weko cek maber.

Yakobo: yabo, puru ki gwoko ne. An dong anyiang!




Pwony me : Wan wa tye ka tiyo lim/cente?

Pwonye me 7: Tuku - Coyo Kodi

Latuc Jiri Yakobo: kit ma dong aniang kwede kit me yubu ngom ki niang ka dong tye
maber, wan dong watye atera me coyo kodi?

Lapur Petero: Eyoo! Coyo kodi obedo kare me gen tutwal bot lapur! Ingeyo ma ber ni me
pito kodi omyero ipit | ngom ci ium wiye woko ki ngom. kodi omero ngom oum kome
weng. Ci, ka ngom dong pii oony | wiye, nyicu ki moc cam ma ingom weko kodi ma oto
DWOGO KWO. Eni ki lwongo ni Roco Yeyu.

Yakobo: Eno ni tango!
Petero: Tye ada kumano! Pe watwero neno roce pa yeyo ki wang wa pien time ki | cwing,

ento ka waneno nyig kodi ma tidi otime | kwo pa dano, wamokoni tango dong otine pieni
kwo dong odwogo!




Pwony me 8: Miyo ne WENG bot Yecu

Pwonye me 8: Tuku - Gwoke ki ikom Bura Ma Aa Ki Woko!

Latuc jiri Yakobo: Dong, ka inen kodi dong ocako dongo, nongo tic dong otum?

Lapur Petero: (kun nyero) Oo, pe kumeno! Tic pa lapur nongo pud pe otum! Kadi ka pud
otwii manyen nongo goro ki ikom ayela yela moo keken! Omyero | yubi ki igwok maber!
Kong itam ikom kodi manyen calo latin lakere. Mite ni kimede ki gwokone pien mito kot ki
ceng ma oromo wek odong maber dok ma tek. Ka inen pe kigwoko maber, obibedo goro
ki pe obinyako nyige mo keken, onyo twero too bene. Walwongo kit tic man ki ipur ni
“gwoko kodi” wang ma kare me kac oromo.

Yakobo : Kakare! Kit macalo akonyi me kwanyo anyangi ki ikom anyogi ma magi ni ki kit
ma wakwanyo ki doo kwede!

Petero: kakare! Anyangi mukene ki kit two mogo ma mako jami apura twero balo kodi
matwal ma pe twero nyako nyig. Ki, ka doo ki kwanyo, romo dwogo ci tungu kodi ma
tinotino ne ni. Ka inen igwogo kodi ki ikom anyangi ki doyo doo maleng, kodi obidongo
maber dok nyako nyig mabub! | bikayo kac mabub mayomo cwinyi.

Yakobo: (kun bunyo) eno ni aye gin ma wat ye ki gen iye!




